
Rezime/Abstract

Tema magistarskog rada je Metodička interpretacija romana „Ponornica“ Skendera Kulenovića u srednjoškolskoj nastavi.
Skender Kulenović je jedan od najznačajnijih bosanskohercegovačkih pisaca na našem prostoru, ali je najmanje obrađivan
iako se interpretacija njegovih djela često se koristi u nastavnom planu i programu za srednje škole. Kroz cijeli period
pedesetogodišnjeg Kulenovićeva stvaralaštva, etnografski i usmeni korijeni tradicije jesu snažan motiv djela. Plodotvorno
prožimanje orijentalno-islamske s bošnjačkom kulturom možemo pratiti u nizu eseja, putopisa, proza, drama, pjesama i u
romanu „Ponornica“. U ovom radu pokušat će se otkriti svijet romana „Ponornica“ i način njegove metodičke interpretacije
u srednjoškolskoj nastavi. Pored toga što se učenici upoznaju sa radom pisca Skendera Kulenovića, ova interpretacija
romana ih osposobljava za razumijevanje i doživljavanje teksta. Sama interpretacija romana Skendera Kulenovića nije
dovoljno obrađivana u srednjim školama. Prema tome, stvaralaštvo Skendera Kulenovića koje treba da se čuva i vrednuje
kao veliko bogatstvo ovih prostora u ovom radu će otkriti jedno novo poglavlje koje će se kasnije koristiti ne samo u nastavi
nego i u izvannastavnim aktivnostima.

